
O dixe, e lë che a sente

A testa incandescente,

A deve, pe stâ a-i ordini,

Risponde « Pai de no ».

Quello piggiando ä lettera

O senso da risposta,

O te l'abbranca sûbito,

O a strenze, o se l’accosta,

E quando tûtta l'anima

Dai œuggi a ghe trabocca,

O ghe sûssura languido

Coscì da bocca a bocca:

« Dimme se sæiva o caxo

D'offendite pe ûn baxo? »

Meschinn-a, lê a l[']è in obbligo

De dîghe torna « No ».

E o ghe ne dà ûn dilûvio

Pe-a faccia, dappertûtto,

Senza che a credde leçito

De ciammâ manco aggiûtto,

E cöse serve ascondilo,

Provando ûn vëo piaxei

D'ëse restâ in ti limiti,

Tracciæ da-o so dovei,

De secondâ o so amô,

Fedele a-o genitô,

